
L-indirizzar tar-restrizzjonijiet imposti mi¢-Cina fuq l-esportazzjonijiet ta’ materja prima
kritika

Rizoluzzjoni tal-Parlament Ewropew tal-10 ta' Lulju 2025 dwar l-indirizzar tar-restrizzjonijiet imposti mi¢-Cina
fuq l-esportazzjonijiet ta’ materja prima kritika (2025/2800(RSP))

(C|2026/1447)

1I-Parlament Ewropew,
—  wara li kkunsidra r-rizoluzzjonijiet precedenti tieghu dwar i¢-Cina,
—  wara li kkunsidra s-summit li jmiss bejn I-UE u ¢-Cina ppjanati ghall-24 u 1-25 ta’ Lulju 2025,

—  wara li kkunsidra r-Regolament (UE) 20241252 tal-Parlament Ewropew u tal-Kunsill tal-11 ta’ April 2024 li
jistabbilixxi qafas li jizgura provvista sigura u sostenibbli tal-materja prima kritika u li jemenda r-Regolamenti
(UE) Nru 168/2013, (UE) 2018/858, (UE) 2018/1724 u (UE) 2019/1020 ('), maghruf ukoll bhala I-Att dwar
il-Materja Prima Kritika — CRMA),

—  wara li kkunsidra r-Regolament (UE) 2024/1735 tal-Parlament Ewropew u tal-Kunsill tat-13 ta’ Gunju 2024 dwar
l-istabbiliment ta’ qafas ta’ mizuri ghat-tishih tal-ekosistema Ewropea tal-manifattura ta’ teknologija b'emissjonijiet
zero netti u li jemenda r-Regolament (UE) 20181724 (%) (l-Att dwar I-Industrija b’Emissjonijiet Zero Netti),

—  wara li kkunsidra d-dikjarazzjoni tal-Mexxejja tal-G7 dwar il-Pjan ta’ Azzjoni ghall-Minerali Kritici tal-G7,

—  wara li kkunsidra l-komunikazzjoni tal-Kummissjoni tas-26 ta’ Frar 2025 bit-titolu “Il-Patt ghal Industrija Nadifa: Pjan
direzzjonali kongunt ghall-kompetittivita u d-dekarbonizzazzjoni”(COM(2025)0085),

—  wara li kkunsidra s-shubijiet kummercjali u ta’ investiment nodfa li ged jigu nnegozjati mill-UE, u s-shubijiet tal-UE
dwar il-materja prima kritika,

—  wara li kkunsidra l-komunikazzjoni kongunta tal-Kummissjoni u tar-Rapprezentant Gholi tal-Unjoni ghall-Affarijiet
Barranin u I-Politika ta’ Sigurta tal-20 ta’ Gunju 2023 dwar “Strategija Ewropea ta’ Sigurta Ekonomika” (JOIN(2023)
0020), u d-diskorsi dwar it-tnehhija tar-riskji tal-President tal-Kummissjoni, Ursula von der Leyen, fi¢-Centru tal-
Politika Ewropea fit-30 ta’ Marzu 2023 u fil-Parlament fit-18 ta’ April 2023,

—  wara li kkunsidra t-13-il Djalogu Strategiku UE-Cina, li sar fi Brussell fit-2 ta’ Lulju 2025 bejn il-Vi¢i President tal-
Kummissjoni | Rapprezentant Gholi tal-Unjoni ghall-Affarijiet Barranin u I-Politika ta’ Sigurta, Kaja Kallas, u
-Ministru ghall-Affarijiet Barranin Ciniz, Wang Yi,

— wara li kkunsidra d-dikjarazzjonijiet tal-President tal-Kummissjoni, Ursula von der Leyen, fis-summit tal-G7
fKananaskis, il-Kanada, mis-16 sas-17 ta’ Gunju 2025,

— wara li kkunsidra r-regoli tal-Organizzazzjoni Dinjija tal-Kummer¢ (WTO), b'mod partikolari l-principji tan-
nondiskriminazzjoni u tat-trasparenza fir-rigward tar-restrizzjonijiet fuq l-esportazzjoni,

—  wara li kkunsidra d-decizjonijiet tad-WTO dwar is-soluzzjoni ta’ tilwim DS431, DS432 u DS433 rigward ir-restriz-
zjonijiet tac-Cina fuq l-esportazzjonijiet ta’ materjali tal-art rari,

—  wara li kkunsidra I-Prin¢ipji Gwida tan-NU dwar l-Intraprizi u d-Drittijiet tal-Bniedem,

—  wara li kkunsidra I-Artikolu 136(2) u (4) tar-Regoli ta’ Procedura tieghu,

() GUL, 2024/1252, 3.5.2024, ELL: http:|/data.europa.eu/eli/reg/2024/1252/0j.
() GUL, 2024/1735, 28.6.2024, ELL http://data.europa.eu/elijreg/2024/17350j.

billi fl-4 ta’ April 2025, i¢-Cina bdiet timponi restrizzjonijiet fuq l-esportazzjoni ta’ seba’ mis-17-il element tal-
materjali tal-art rari (REEs) u fuq il-kalamiti permanenti prodotti minnhom, u introduciet sistema ghal licenzji mhux
awtomatici, u semmiet kunsiderazzjonijiet ta’ uzu doppju u ta’ sigurta bhala gustifikazzjoni; billi -lista tal-oggetti
koperti bir-restrizzjonijiet tinkludi elementi tal-materjali tal-art rari medji u tqal (samarju, gadolinju, terbju,
disprozju, lutezju, skandju u ittriju);

billi I-materja prima kritika hija input essenzjali ghal firxa wiesgha ta’ prodotti u processi industrijali, inkluz f'setturi
kriti¢i bhat-teknologiji nodfa, it-teknologiji digitali, il-kura tas-sahha u d-difiza; billi provvista sigura u sostenibbli tal-
materja prima kritika hija fundamentali biex jintlahqu I-objettivi digitali, tal-klima, tal-kompetittivita u tad-difiza tal-
Unjoni;

billi gie rrapportat li l-volumi tal-esportazzjoni tnaqqsu b’sa 80 %, u dan ged ikollu impatt qawwi fuq firxa wiesgha ta’
setturi, fosthom l-elettronika u t-teknologija tal-konsumatur, l-energija ekologika u I-energija rinnovabbli, l-industrija
tal-karozzi, l-ajruspazju u I-kura tas-sahha;

billi d-dipendenza tal-UE fuq i¢-Cina ghal materja prima kritika kompliet tikber jew, fl-ahjar kaz, ghadha gholja hafna;
billi I-katina tal-provvista globali tal-elementi tal-materjali tal-art rari hija kkoné¢entrata hafna fi¢-Cina, li ghandha
kontroll ta’ madwar 75 % tal-output tal-estrazzjoni u ta’ 85 % tal-kapacita tal-ipprocessar, u tilhaq aktar minn 95 %
fil-kaz ta’ xi elementi tal-materjali tal-art rari bhat-terbju, l-ittriju u d-disprozju; billi I-UE ghadha tiddependi zzejjed
minn pajjizi mhux tal-UE ghall-provvista ta’ materja prima kritika u hija kwazi kompletament dipendenti mi¢-Cina
ghall-provvista tal-elementi tal-materjali tal-art rari tqal; billi I-UE tkopri 98 % tad-domanda taghha ghal kalamiti
permanenti u 92 % tad-domanda taghha ghall-kalamiti NdFeB, b'importazzjonijiet mi¢-Cina;

billi ¢-Cina espandiet b'mod sinifikanti d-dominanza taghha fl-estrazzjoni, fl-ipprocessar u fir-raffinar globali tal-
materja prima kritika u tal-prodotti intermedji, u holqot dipendenzi strategici tul il-ktajjen tal-valur ewlenin, li, xi
drabi, gew ingranati deliberatament permezz ta’ mizuri kummer¢jali restrittivi; billi ¢-Cina l-ewwel illimitat
l-esportazzjoni tal-elementi tal-materjali tal-art rari fl-2010 minhabba tilwima territorjali mal-Gappun, u 1-Korp tal-
Appell iddikjara li din ir-restrizzjoni hija inkompatibbli mar-regoli tad-WTO; billi ¢-Cina applikat ukoll
restrizzjonijiet estensivi fuq l-esportazzjoni ta’ minerali mhux ipprocessati kklassifikati bhala strategici ufjew kritici
mill-UE, inkluzi l-gallju u l-germanju mill-1 ta’ Awwissu 2023, il-grafit minn Dicembru 2023, il-prodotti tal-
antimonju mill-15 ta’ Settembru 2024, it-tungstenu u l-bismut mill-4 ta’ Frar 2025, u l-iskandju mis-17 ta’ April
2025;

billi l-implimentazzjoni ta’ dawn ir-restrizzjonijiet fuq l-esportazzjoni diga bdiet tikkawza tfixkil serju ghall-industrija
fl-UE, inkluza l-industrija tal-karozzi, b’sa 17-il linja ta’ assemblagg li esperjenzaw gheluq temporanju fMejju 2025;
billi firxa wiesgha ta’ setturi jistghu jiffac¢jaw tfixkil, bhall-kura tas-sahha, l-ispazju u d-difiza — inkluzi l-ingenji tal-
ajru tal-glied, il-frejgati, id-droni u s-sistemi ta’ armi ggwidati minn precizjoni — it-turbini eoli¢i u l-batteriji, kif ukoll
it-tranzizzjonijiet ekologici u digitali b'mod aktar generali;

billi I-pro¢edura tal-hrug ta’ licenzji ta¢-Cina tirrikjedi li l-applikanti jizvelaw informazzjoni sensittiva lill-awtoritajiet
Cinizi, u dan jikser is-segretezza ekonomika; billi I-qafas aggornat ta’ kontroll tal-esportazzjoni ta¢-Cina ta’
Dicembru 2024 jaghti setghat diskrezzjonali akbar lill-Ministeru ghall-Kummer¢ Ciniz, lill-Kunsill tal-Istat u lill-
Kummissjoni Militari Centrali biex l-oggetti mhux formalment elenkati bhala oggetti b'uzu doppju jigu soggetti
ghall-kontrolli tal-esportazzjoni; billi dawn ir-regolamenti l-godda jinkludu mizuri b’applikazzjonijiet ekstrater-
ritorjali;

billi 1-UE tapplika kontrolli tal-esportazzjoni ghal certi tipi ta’ materjali kriti¢i u avvanzati, izda dawn il-kontrolli
jiffokaw b'mod car fuq tipi ta’ materjali li ghandhom parametri teknici precizi relatati mal-uzu taghhom fapplikaz-

sehem zghir tal-esportazzjonijiet totali tal-materjali inkwistjoni;

billi ¢-Cina deliberatament segwiet strategija ta’ twaqqigh tal-prezzijiet tas-suq globali filwaqt li zammet is-suq
nazzjonali taghha maghluq, b’'mod generali ghall-benefic¢ju tal-intraprizi tal-istat, u dan taghmlu flimkien ma’ skemi
enormi ta’ sussidju, li jwasslu ghal distorsjonijiet sinifikanti fil-kompetizzjoni globali u jipperikolaw l-isforzi recenti
mill-UE u l-Istati Membri biex izommu l-bgija tas-setturi tal-estrazzjoni tal-UE fwic¢ l-ilma;

billi fApril 2024, 1-UE adottat 1-Att dwar il-Materja Prima Kritika bhala l-punt tat-tluq tal-isforzi lejn it-titjib tar-
reziljenza u l-awtonomija tal-provvista tal-UE ta’ materja prima kritika u materja prima strategika; billi I-Att dwar
il-Materja Prima Kritika jindirizza kemm in-naha tal-provvista kif ukoll in-naha tad-domanda, inkluz permezz ta’
miri tal-produzzjoni, permezz tal-effi¢jenza fir-rizorsi mmirata lejn il-moderazzjoni tal-konsum, u permezz tas-
sostituzzjoni tal-materja prima strategika; billi ¢-¢irkolarita hija fil-qalba tal-Att dwar il-Materja Prima Kritika, li
ghandu I-ghan 1i jkopri 25 % tal-htigijiet tal-materja prima strategika tal-Unjoni permezz tar-riciklagg sal-2030 u
ghandu l-objettiv li jigu rriciklati ammonti sostanzjalment akbar ta’ kull materja prima strategika mill-iskart, inkluz
ghall-kalamiti permanenti;

billi s-summit li jmiss bejn 1-UE u ¢-Cina huwa opportunita biex isir djalogu filwaqt li tinzamm pozizzjoni b’sahhitha
kontra l-koer¢izzjoni;

billi ¢-Cina ghad ghandha fis-sehh sanzjonijiet kontra eks Membru tal-PE, membri tal-parlamenti tal-Istati Membri u
gruppi ta’ riflessjoni Ewropej;

Jikkundanna bil-qawwa d-de¢izjoni ta¢-Cina li timponi restrizzjonijiet fuq l-esportazzjoni ta’ materjali tal-art rari,
liema decizjoni waqqfet l-esportazzjonijiet u fixklet b’'mod sinifikanti l-ktajjen tal-provvista vitali ghall-industrija tal-
karozzi, il-manifatturi fis-settur tad-difiza, il-kumpaniji tas-semikondutturi, it-teknologiji ekologici, l-applikazzjonijiet
tal-kura tas-sahha u ghal hafna setturi ohra fI-UE u madwar id-dinja; iqis li l-azzjoni ta¢-Cina mhijiex gustifikata u
ghandha intenzjoni koerc¢ittiva, li tibni fuq l-ingranagg enormi li tipprovdi I-pozizzjoni kwazi monopolistika taghha
fis-suq globali;

Jemmen li ¢-Cina qed tuza dawn ir-restrizzjonijiet fuq l-esportazzjoni halli ssahhah il-pozizzjoni ta’ negozjar taghha;
jishaq li I-UE jehtigilha tirrifjuta bil-qawwa kwalunkwe tentattiv mi¢-Cina li tuza dawn ir-restrizzjonijiet biex tisforza
konéessjonijiet fuq ostakli kummer¢jali kontinwi ohra, u jemmen li kwalunkwe konéessjoni li¢-Cina fdan ir-rigward
taghmel hsara lill-kapacita tal-UE li tipprotegi lilha nnifisha mill-koer¢izzjoni attwali u futura;

Jissottolinja l-importanza li jigi espress thassib dwar ir-restrizzjonijiet ta¢-Cina fuq l-esportazzjoni tal-elementi tal-
materjali tal-art rari u l-implikazzjonijiet usa’ ta’ dawn ir-restrizzjonijiet ghall-ktajjen tal-provvista globali fis-summit
li jmiss bejn I-UE u ¢-Cina; huwa konvint li I-kontrolli tal-esportazzjoni ghandhom ikunu parti minn approcé
multilaterali mfassal biex jipprotegi s-sigurta internazzjonali u jizgura kundizzjonijiet ekwi globali, jinsisti li
l-kontrolli unilaterali jridu jkunu limitati ghal dawk li jkunu strettament mehtiega minhabba kunsiderazzjonijiet ta’
sigurtad nazzjonali, bregoli trasparenti u definiti b'mod ¢ar, u ghaldagstant jishaq li l-azzjonijiet ta¢-Cina jmorru
kontra r-regoli u l-prattiki multilaterali; jistieden lill-Kummissjoni u lill-Istati Membri jiehdu pozizzjoni soda u
unifikata, jahdmu ma¢-Cina biex isibu soluzzjoni strutturali u jkomplu d-djalogu ma¢-Cina f'dan ir-rigward;

Theggeg lill-awtoritajiet Cinizi jsegwu b'mod tangibbli I-proposta taghhom u jnehhu bis-shih ir-restrizzjonijiet fuq
l-esportazzjoni; jiehu nota, sadanittant, tal-proposta recenti tal-awtoritajiet Cinizi biex jigu stabbiliti I-hekk imsejha
“korsiji hodor” bl-ghan li jigu ssimplifikati I-proceduri ghall-kumpaniji Ewropej;

Jishaq fuq il-htiega urgenti li I-UE ssahhah l-ingranagg strategiku u l-indispensabbilta taghha billi tidentifika, topera u
ssahhah l-ogsma li fihom ghandha vantaggi kritici fuq i¢-Cina fi prodotti u teknologiji essenzjali, bl-objettiv li ssahhah
l-awtonomija strategika tal-UE, jew billi tillimita l-ac¢ess ghas-suq intern tal-UE ghal bejjiegha Cinizi briskju gholi
fkonformita mad-dritt kummer¢jali tal-UE u dak internazzjonali;

Igis li I-mizuri ta¢-Cina huma uzu mhux gustifikat tal-linji tal-provvista tal-materja prima kritika taghha, li jaghmilha
sors mhux affidabbli ta’ input ghal setturi kriti¢i u theddida ghall-interessi ekonomici u essenzjali tas-sigurta tal-
Unjoni;

Jesprimi thassib serju dwar ir-rekwiziti, imposti mill-awtoritajiet Cinizi, li l-applikanti jehtigilhom jizvelaw data
sensittiva meta japplikaw ghal permessi ta’ esportazzjoni, u dwar ir-riskju konsiderevoli tal-izvelar tat-teknologiji
asso¢jat ma’ dan fir-rigward tal-katina tal-valur tal-bazi industrijali tad-difiza u s-sigrieti tas-sigurta nazzjonali,
filwaqt li jenfasizza li dan jista’ jintuza ghal koercizzjoni futura; igis li huwa essenzjali li -Kummissjoni u I-Istati
Membri jivvalutaw u jimmitigaw l-implikazzjonijiet tas-sigurta ta’ tali trasferimenti ta’ data, fkonformita mal-
istrategija Ewropea ta’ sigurta ekonomika;

Theggeg lill-Kummissjoni u l-Istati Membri jaccelleraw l-implimentazzjoni tal-Att dwar il-Materja Prima Kritika; jishaq
fuq ir-rwol importanti tal-Bord Ewropew ghall-Materja Prima u tas-sottogruppi tieghu ghall-implimentazzjoni rapida
u effi¢jenti tal-Att dwar il-Materja Prima Kritika; ifakkar fil-miri ¢ari u ambizzjuzi stabbiliti biex jissahhu l-kapacitajiet
tal-UE ghall-estrazzjoni, l-ipprocessar u r-riciklagg tal-materja prima kritika fuq livell nazzjonali sal-2030; jenfasizza
l-ghazla tal-ewwel 60 progett strategiku fl-ambitu tal-Att dwar il-Materja Prima Kritika;

Jiddispjacih ghall-fatt li I-Att dwar il-Materja Prima Kritika ma kienx akkumpanjat minn bagit iddedikat tal-UE,
minkejja li n-nuqqas ta’ finanzjament huwa l-ostaklu ewlieni; jishaq fuq il-htiega urgenti li jigu zgurati investimenti
fil-progetti strategici approvati fl-ambitu tal-Att dwar il-Materja Prima Kritika u fi progetti ohra biex tinghata spinta
lill-estrazzjoni, lir-raffinar, lill-ipprocessar u lir-riciklagg li jikkontribwixxu ghat-tnehhija tar-riskji mi¢-Cina u ghall-
kisba tal-parametri referenzjarji tal-Att dwar il-Materja Prima Kritika; iheggeg lill-Kummissjoni tiddedika aktar
appogg fil-livell tal-UE ghad-diversifikazzjoni tal-provvista tal-elementi tal-materjali tal-art rari u tal-materja prima
kritika, u tiggarantixxi li l-qafas finanzjarju pluriennali li jmiss jinkludi linja bagitarja biex jitrawwem l-investiment
fl-estrazzjoni, fl-ipprocessar, fic-¢irkolarita, fir-ricerka u fl-innovazzjoni, inkluz ghas-sostituzzjoni tal-materja prima
kritika;

Jissottolinja l-htiega li 1-UE taghmel estrazzjonijiet fit-territorju taghha u tistabbilixxi mill-gdid il-kapacita tal-
ipprocessar; jissottolinja li Z-zieda fl-effi¢jenza tal-uzu tar-rizorsi permezz tal-innovazzjoni teknologika hija wahda
mill-objettivi tal-Att dwar il-Materja Prima Kritika; jenfasizza I-potenzjal tar-riciklagg u tal-estrazzjoni urbana biex
jittaffew ir-restrizzjonijiet tal-provvista fuq perjodu qasir ta’ zmien u jitlob lill-Kummissjoni tiehu mizuri immedjati
biex ittejjeb il-gbir u z-zamma tal-elementi tal-materjali tal-art rari fis-suq intern;

Jissottolinja 1-htiega li jigi zgurat l-argument ghall-vijabbilta fit-tul ghall-investimenti fil-ktajjen tal-valur tal-materja
prima kritika u I-vijabbilta taghhom, inkluz permezz ta’ appogg finanzjarju bhall-prezzijiet minimi, l-appogg ghax-
xiri u l-kumulazzjoni ta’ rizerva strategika; jistieden lill-Istati Membri jitolbu li l-kumpaniji I-kbar li jipproducu
teknologiji f'setturi strategici jwettqu kif xieraq u b’'mod regolari attivitajiet u mizuri ta’ thejjija ghar-riskji biex
jimmitigaw in-nuqgas ta’ provvista, inkluz permezz tal-kumulazzjoni ta’ rizervi;

Jistieden lill-Kummissjoni, flimkien mal-Istati Membri, tivvaluta l-livell minimu ghall-UE ta’ stokkijiet strategici ta’
elementi tal-materjali tal-art rari elenkati bhala materja prima strategika (neodimju, praseodimju, terbju, disprozju,
gadolinju, samarju u cerju) u l-applikazzjonijiet tal-uzu finali korrispondenti, inkluzi dawk marbuta mal-industrija
tad-difiza;

Jitlob, barra minn hekk, impenn aktar b’sahhtu biex jigu konkluzi shubijiet ghal kummer¢ u investimenti nodfa u
shubijiet strategici bilaterali dwar il-materja prima li huma bbazati fuq shubijiet ta’ benefic¢ju ghal kulhadd u li
jissodisfaw standards gholjin ta’ sostenibbilta u drittijiet tal-bniedem; jinsisti fuq il-htiega li nimxu lejn ftehimiet
vinkolanti dwar il-materja prima kritika biex tigi Zgurata s-sigurta fit-tul tal-provvisti tal-UE, tigi ggarantita aktar
trasparenza u jigi zgurat li -Parlament ikollu setghat ta’ skrutinju; jissottolinja l-importanza ta’ ftehimiet ta’ kummer¢
hieles u l-inizjattiva Global Gateway biex jissahhah l-access ghall-materja prima kritika;

Theggeg li jintuzaw klawzoli ta’ preferenza ghall-akkwist ta’ elementi tal-materjali tal-art rari minn fornituri tal-UE u
shab fdati fil-legizlazzjoni rilevanti dwar l-akkwist; jitlob koordinazzjoni akbar ma’ shab internazzjonali tal-istess
fehma, b'mod partikolari fi hdan l-oqfsa tal-G7 u tan-NATO u mal-Organizzazzjoni tal-Gappun ghall-Metalli u
s-Sigurta tal-Energija, sabiex ittejjeb it-trasferiment tal-gharfien, tallinja s-sigurta tal-katina tal-provvista,
l-investimenti kongunti u l-istrategiji ta’ kumulazzjoni ta’ rizerva, u tizviluppa standards ta’ sorsi fdati ghal setturi u
progetti strategici;

Jaghti istruzzjonijiet lill-President tieghu biex tghaddi din ir-rizoluzzjoni lill-Kunsill, lill-Kummissjoni, lill-Vici
President tal-Kummissjoni | Rapprezentant Gholi tal-Unjoni ghall-Affarijiet Barranin u I-Politika ta’ Sigurta, lill-
gvernijiet u lill-parlamenti tal-Istati Membri, u lill-Gvern u lill-Parlament tar-Repubblika tal-Poplu ta¢-Cina.

